PAGE  
10

КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Бюджетнöй учреждениеяслы да олысьяслы коммунальнöй услугаяс сетысь юридическöй кывкутысьяслы мазутысь вештысьöм вылö 2008 воын Коми Республикаса республиканскöй бюджетысь бюджетнöй кредитъяс сетан правилöяс вынсьöдöм йылысь
"2008 во вылö Коми Республикаса республиканскöй бюджет йылысь" Коми Республикаса Оланпаслысь 31(2) статья олöмö пöртöм могысь Коми Республикаса Правительство шуис:

1. Вынсьöдны бюджетнöй учреждениеяслы да олысьяслы коммунальнöй услугаяс сетысь юридическöй кывкутысьяслы мазутысь вештысьöм вылö 2008 воын Коми Республикаса республиканскöй бюджетысь бюджетнöй кредитъяс сетан правилöяс содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

3. Тайö шуöмыс вынсялö сійöс кырымалан лунсянь. 

Коми Республикаса Юралысь                                                                В.Торлопов
Сыктывкар

2008 вося сентябр 30 лун

266 №

ВЫНСЬÖДÖМА

Коми Республикаса Правительстволöн

2008 во сентябр 30 лунся 266 №-а шуöмöн
(содтöд)

Бюджетнöй учреждениеяслы да олысьяслы коммунальнöй услугаяс сетысь юридическöй кывкутысьяслы мазутысь вештысьöм вылö 2008 воын Коми Республикаса республиканскöй бюджетысь бюджетнöй кредитъяс сетан ПРАВИЛÖЯС
1. Панас

1. Тайö Правилöяссö лöсьöдöма "2008 во вылö Коми Республикаса республиканскöй бюджет йылысь" Коми Республикаса Оланпаслöн 31 (2) статья олöмö пöртöм могысь.

2. Бюджетнöй учреждениеяслы да олысьяслы коммунальнöй услугаяс сетысь юридическöй кывкутысьяслы мазутысь вештысьöм вылö 2008 воын Коми Республикаса республиканскöй бюджетысь бюджетнöй кредитъяс (водзö - бюджетнöй кредитъяс) сетсьöны 2008 во вылö артыштöм бюджетнöй ассигнованиеяс мында.

Коми Республикаса республиканскöй бюджетысь бюджетнöй кредитъяс сетсьöны юридическöй кывкутысьяслы, кодъяс шыöдчисны бюджетнöй кредит босьтöм йылысь заявкаöн пöрадок серти, мый урчитöма тайö Правилöясöн да мый лöсялö Россия Федерацияса бюджетнöй кодекслöн 93.2 статьяöн индöм корöмъяслы да условиеяслы, сы лыдын юридическöй кывкутысьлöн удж сикаслы.
3. Бюджетнöй кредитъяс сетсьöны кадö, мый оз пет 2008 воысь, бюджетнöй кредитöн вöдитчöмысь прöчентъяс мынтöмöн Россия Федерацияса Шöр банклöн рефинансируйтан 1/3 öнія ставка мында.
4. Бюджетнöй кредитсö вермасны сетны сöмын Россия Федерацияса бюджетнöй кодекслöн 93.2 статья серти лöсялана сёрнитчöмöн (артмöдчöмöн) артыштöм индöм кредит вештöм, прöчентъяс да мукöд мынтöм кузя ассьыс обязательство збыльмöдöм дырйи.
5. Бюджетнöй кредитъяс сетсьöны юридическöй кывкутысьяслы условие дырйи, кор найö сетöны Коми Республикаса сьöм овмöс министерстволы право тырвыйö спишитны налöн тшöтъясысь бюджетнöй кредит вештöм, сыöн вöдитчöмысь прöчентъяс мынтöм кузя уджйöз, а сідзжö право тырвыйö босьтны пöрадок серти бюджетнöй кредит да сы кузя прöчентъяс мынтöм кузя обязательствояс абу ас кадö збыльмöдöмысь арталöм пенясö да абу торъя мог вылö видзöм бюджетнöй кредит сьöмсö.
II. Бюджетнöй кредит сетан условиеяс

1. Юридическöй кывкутысь вермö босьтны бюджетнöй кредит татшöм условиеяс дырйи, кор:
а) сійö вермö мынтысьны;

б) сылöн абу Коми Республикаса республиканскöй бюджетысь бöргöдöм подув серти водзынджык сетлöм бюджетнöй сьöм кузя мынтытöм уджйöз;

в) сылöн абу Коми Республикаса республиканскöй бюджет водзын быть мынтысьöмъяс кузя мынтытöм уджйöз;

г) сійö абу бырöдан выйын, выльысь котыртан либö банкротство стадияын либö сійöс абу дзескöдöма Россия Федерацияса законодательство серти право йитöдъяс боксянь.

2.  Юридическöй кывкутысьлы бюджетнöй кредит быть сетан условиеöн лоö водзвыв прöверитны Коми Республикаса сьöм овмöс министерствоöн либö сылöн тшöктöм серти уполномочитöм мортöн  юридическöй кывкутысьöс – бюджетнöй кредит босьтысьöс сьöм овмöсыс боксянь, медым эскöдны сьöм боксянь сылысь зумыдлунсö.
3. Юридическöй кывкутысь, коді кöсйö босьтны бюджетнöй кредитсö, сетö Коми Республикаса сьöм овмöс министерствоö шыöдчöм, кöні индö ыдждасö, босьтан могсö, кадсö, кор кежлö колö бюджетнöй кредитыс, да бюджетнöй кредит кузя обязательствояс олöмö пöртöм серти позянлунъяс. Шыöдчöмыс оформитсьö гижöмöн, кырымавсьö уполномочитöм мортöн да пуктыссьö юридическöй кывкутысьлöн печать.

4. Шыöдчöм дорö пуктыссьöны татшöм документъяс:

а) юридическöй кывкутысьлöн анкета тайö Правилöяс дорö содтöд серти форма кузя;

б) бюджетнöй кредит вештöм кузя обязательствояс олöмö пöртанног да расшифровка (банковскöй гарантия, поручительство, эмбур вылö залог) документъяс пуктöмöн, кутшöмъяс эскöдöны банклысь либö поручительлысь сьöм боксянь зумыдлунсö;
в) юридическöй кывкутысьлöн учредитан документъяслысь нотариальнöя эскöдöм копияяс (став вежсьöмöн да содтöдöн);

г) юридическöй кывкутысьöс государственнöя регистрируйтöм йылысь эскöдан гижöд (решение) копияяс;
д) воддза финансöвöй воысь да öнія финансöвöй вося бöръя отчётнöй кадпас вылö бухгалтерскöй отчётъяслöн копияяс, тшöтш бухгалтерскöй отчётъяс содтöдъясöн (1-5 №-а формаяс) да найöс примитöм йылысь вот органлöн пасйöдöн гöгöрвоöдана гижöдъяс;
е) сетöм бухгалтерскöй отчётъяс кузя дебиторскöй да кредиторскöй уджйöз расшифруйтöм да индöм уджйöзлысь ыдждасö да артман кадколастсö индöмöн;
ж) воддза финансöвöй воысь да öнія финансöвöй вося бöръя отчётнöй лун вылö сетöм  бухгалтерскöй отчётъяс кузя банкъяслöн кредитъяс кузя уджйöз расшифруйтöм да кредиторъясöс, уджйöзлысь ыдждасö, кредитъяс босьтан да вештан кадпасъяс, найöс мынтанногсö, прöчент ставкаяс, вештан лунъяссö, мынтытöм обязательствояслысь ыдждасö, тшöтш прöчентъяс да штрапъяс индöмöн;

з) шыöдчöм сетан кадпасöдз календарнöй тöлысьысь абу водзджык босьтöм юöръяс, кутшöмъяс эскöдöны, мый юридическöй кывкутысьлöн балансын арестуйтöм эмбур объектыс абу;
и) вот органлöн, кöні юридическöй кывкутысь сулалö вот учётын, став тшупöда бюджетъясö да государственнöй небюджетнöй фондъясö мынтысьöмъяс кузя рöштшöтъяс йылысь справка, мый сетöма шыöдчöм сетан кадпасöдз календарнöй тöлысьысь эз водзджык;

к) регистрируйтöм места кузя вот органсянь юридическöй кывкутысьлöн банкъясын рöштшöт йылысь, текущöй да мукöд тшöт йылысь справка да налöн реквизитъяс;
л) кредитнöй организацияяслöн, кöні восьтöма юридическöй кывкутысьлöн тшöтъяс, тшöтъяс да картотека арестуйтöмлöн абутöмлун йылысь справкаяс, а сідзжö юридическöй кывкутысьöс могмöдысь кредитнöй организацияяслöн öнія во вылö тшöтъяс кузя сьöм да сылöн вежласян серпас йылысь выпискаяслöн копияяс.

Банковскöй гарантия кузя обязательство дырйи 
сетсьöны татшöм документъяс:
банковскöй гарантия, мый артыштö право тырвыйö спишитны кредитнöй организациялöн тшöт вылысь бюджетнöй кредит, прöчентъяс да мукöд мынтысьöм вештöм кузя уджйöз мындасö, мый артыштöма юридическöй кывкутысьлы бюджетнöй кредит сетöм йылысь сёрнитчöмöн (артмöдчöмöн), сэтшöм случай дырйи, кор обязательствояссö сійö абу пöртöма олöмö;
кредитнöй организациялöн нотариальнöя эскöдöм учредительнöй документъяслöн копия (став вежсьöмöн да содтöдöн), кутшöмъяс эскöдöны кредитнöй организациялысь организационно-правовöй статуссö;

банковскöй удж вöчöм вылö кредитнöй организациялöн нотариальнöя эскöдöм лицензия копия;

нотариальнöя эскöдöм документъяслöн копияяс, кутшöмъяс петкöдлöны кредитнöй организациялысь сьöм боксянь серпассö (оборотнöй ведомосьтъяс, чуктöс да убыток йылысь отчёт, воддза финансöвöй воысь бухгалтерскöй отчётносьт кузя аудиторскöй помшуöм копия аудиторскöй прöверка (сылысь) нуöдысь организациялöн (торъя аудиторлöн) аудиторскöй удж вöчöм вылö лицензия копияöн ;
Россия Федерацияса Шöр банкöн урчитöм быть экономическöй нормативъяс олöмö пöртöм йылысь кредитнöй организациялöн справка воддза финансöвöй воысь да бöръя отчётнöй кадпас вылö, мый эскöдöма Россия Федерацияса Шöр банклöн мутас учреждениеöн;
документъяс, кутшöмъяс эскöдöны, мый кредитнöй организация серти удж абу дугöдлöма бырöдан либö банкротство процедура кузя;

справка, коді эскöдö, мый воддза финансöвöй воын став сикас бюджетъясö либö государственнöй небюджетнöй фондö арталöм вотъяс, öктасъяс да мукöд быть мынтысьöм кузя уджйöзыс абу, мый бухгалтерскöй отчётносьтлöн лыдпасъяс кузя ыдждаыс кредитнöй организацияса активъяслöн балансöвöй мындаысь 25 прöчентысь унджык;
Россия Федерацияса Шöр банклöн мутасса учреждениелöн справка, мый эскöдö кредитнöй организацияöн Россия Федерацияса Шöр банклысь воддза вося январ 1 лун вылö да бöръя отчётнöй кадпас вылö резервнöй корöмъяс олöмö пöртöм.

Поручительство серти мукöд йöзöн обязательство олöмö пöртігöн содтöд сетсьöны татшöм документъяс:

поручительстволöн сёрнитчöм, мый сетö право тырвыйö спишитны поручительлöн тшöт вылысь бюджетнöй кредит, прöчентъяс да мукöд мынтысьöм вештöм кузя уджйöз мындасö, мый артыштöма юридическöй кывкутысьлы бюджетнöй кредит сетöм йылысь сёрнитчöмöн (артмöдчöмöн), сэтшöм случай дырйи, кор обязательствояссö сійö абу пöртöма олöмö;

нотариальнöя эскöдöм учредитöм документъяслысь копия (став вежсьöмöн да содтöдöн);

удж олöмö пöртöм вылö поручительлысь нотариальнöя эскöдöм лицензия копия, кор сэтшöмыс колö Россия Федерацияса законодательство серти;
воддза финансöвöй воысь да тайö финансöвöй вося бöръя отчётнöй кадпас вылö бухгалтерскöй отчётъяслöн копияяс, тшöтш бухгалтерскöй отчётъяс содтöдъясöн (1-5 №-а формаяс) да найöс примитöм йылысь вот органлöн пасйöдöн гöгöрвоöдана гижöдъяс;

сетöм бухгалтерскöй отчётъяс кузя дебиторскöй да кредиторскöй уджйöз расшифруйтöм ыдждасö да артман кадколастсö индöмöн;

документъяс, кутшöмъяс эскöдöны, мый поручитель серти оз нуöдсьыны удж бырöдан мероприятиеяс, абу панöма мынтысьны вермытöмлун (банкротство) йылысь делö, а сідзжö, мый сылысь уджсö абу дугöдлöма пöрадок серти, мый артыштöма Административнöй право йитöдъяс йылысь Россия Федерацияса кодексöн, поручительство кузя сёрнитчöм оформитан кадпас вылö;
кредитнöй организацияяслöн, кöні восьтöма поручительлöн тшöтъяс, тшöтъяс да картотека арестуйтан фактъяслöн абутöмлун йылысь справкаяс, а сідзжö поручительöс могмöдысь кредитнöй организацияяслöн мунысь финансöвöй во вылö тшöтъяс кузя сьöм да сылöн вежласьöм йылысь выписка копияяс;
воддза финансöвöй во вылö да мунысь вося бöръя отчётнöй кадпас вылö сетöм бухгалтерскöй отчётъяс дорö кредитъяс кузя уджйöз расшифруйтöм кредиторъясöс, уджйöзлысь ыджда, кредитъяс босьтан да вештан кадпасъяс, мынтанног, прöчент ставка, мынтан лунъяс, мынтытöм обязательствояслысь ыджда, тшöтш прöчентъяс да штрапъяс, öтлаын индöмöн;

вот органлöн став тшупöда бюджетъясö да государственнöй небюджетнöй фондъясö вот да мукöд быть мынтысьöм кузя нюжöдöм уджйöз абутöмлун йылысь справка,

бöръя отчётнöй во вылö бухгалтерскöй отчётносьт кузя аудиторскöй помшуöмлысь копия тшöтш (сылысь) аудиторскöй прöверка нуöдысь организациялöн (торъя аудиторлöн) аудиторскöй удж олöмö пöртöм вылö лицензия копия.
Банковскöй гарантиясö да мукöд йöзлысь поручительствосö колö эскöдны кредитнöй организациялöн либö поручительлöн фирменнöй бланок вылын гижöмöн уполномочитöм мортлöн кырымпасöн да эскöдны печатьöн.
Юридическöй кывкутысьöн эмбур залог кузя обязательство дырйи сетсьöны татшöм документъяс:
залогö вöзйöм эмбур лыддьöг да характеристика;

документъяс, кутшöмъяс эскöдöны индöм эмбур вылö киын кутан правосö;

эмбур страхуйтöмсö эскöдысь документъяс;

залогö вöзйöм эмбурсö донъялан акт.

Эмбур донъявсьö да сійöс инавны позян степень урчитсьö Россия Федерацияса законодательство серти.

Коми Республикаса сьöм овмöс министерстволöн эм право корны содтöд документъяс, кутшöмъяс колöны юридическöй кывкутысьлы бюджетнöй кредит сетöм йылысь юалöм решитöм могысь.

5. Бюджетнöй кредит босьтöм вылö юридическöй кывкутысьяслысь шыöдчöмъяссö видлалö Коми Республикаса сьöм овмöс министерство налöн воöм серти тайö Правилöлöн II юкöдын 4 пунктын индöм документъяслöн тырвыйö пакет сетöм бöрын 10 уджалан лунысь оз дырджык.
6. Коми Республикаса сьöм овмöс министерство бюджетнöй кредитлöн вына кадö кöть кор:

прöверитö, кыдзи юридическöй кывкутысь кутчысьö тайö Правилöяслöн 2 юкöдöн артыштöм условиеясö;
ачыс либö сылöн тшöктöм кузя – уполномочитöм морт анализируйтö юридическöй кывкутысьлысь сьöм боксянь олöмсö;

донъялö банковскöй гарантиялысь, поручительстволысь эскыны позянлунсö (коланлунсö) сыöн вынсьöдöм тайö Пöрадок серти;
дасьтö воöм шыöдчöм кузя бюджетнöй кредит сетны коланлун йылысь помшуöм.
7. Коми Республикаса сьöм овмöс министерство вештö шыöдчöмсö сэтшöм случай дырйи, кор:
юридическöй кывкутысьыс оз лöсяв тайö Правилöяслöн II юкöдса 1 пунктöн урчитöм условиеяслы;

аддзö, мый юридическöй кывкутысь сетöма абу збыль юöр;

юридическöй кывкутысь абу сöглас аддзöм öшибка вежöмкöд;
сетöм шыöдчöмыс оз лöсяв тайö Правилöяслöн II юкöдса 4 пунктöн артыштöм корöмъяслы.

Öткажитöм йылысь уведомлениесö Коми Республикаса сьöм овмöс министерство мöдöдö юридическöй кывкутысьлöн инпас вылö сыöн сетöм документъяскöд öттшöтш.

8. Бюджетнöй кредит босьтны позянлун йылысь помшуöм вылö подуласьöмöн Коми Республикаса сьöм овмöс министерство пыртö Коми Республикаса Правительстволы видлалöм вылö бюджетнöй кредитъяс сетöм йылысь Коми Республикаса Правительстволысь тшöктöм бала.
III. Кывкöртöд

Коми Республикаса Правительстволöн тшöктöм вылö подуласьöмöн Коми Республикаса сьöм овмöс министерство кырымалö юридическöй кывкутысьяскöд бюджетнöй кредитъяс сетöм йылысь сёрнитчöмъяс (артмöдчöмъяс).
Бюджетнöй кредитсö вуджöдö Коми Республикаса сьöм овмöс министерство 2008 во вылö Коми Республикаса республиканскöй бюджетлöн своднöй бюджетнöй роспись серти да 2008 во вылö Коми Республикаса республиканскöй бюджетлöн кассöвöй план серти ассигнованиеяс мында, кыдзи артыштöма 2008 во вылö Комии Республикаса республиканскöй бюджетлысь дефицит сьöмöн могмöдан источникъяс кузя.

2. Бюджетнöй кредитсö вуджöдö Коми Республикаса сьöм овмöс министерство Федеральнöй казначействолöн Коми Республика кузя веськöдланінын "Россия Федерацияса субъектъяслöн бюджетъясса сьöм" 40201 балансöвöй тшöт вылын восьтöм Коми Республикаса сьöм овмöс министерстволöн лицевöй тшöт вывсянь кредитнöй организацияын восьтöм юридическöй кывкутысьлöн рöштшöтнöй тшöт вылö.

3. Бюджетнöй кредитлöн сьöм лоö торъя могаöн да сійöс оз позь видзны мöд могъяс вылö.

Мöд могъяс вылö видзöм дырйи Коми Республикаса республиканскöй бюджетысь сетöм сьöмсö сетöны бöр Коми Республикаса республиканскöй бюджетö Коми Республикаса республиканскöй бюджетысь сьöм босьтысьяслöн тшöтъяс вылысь законодательствоöн урчитöм пöрадок серти.

4. Бюджетнöй кредитъяс торъя мог вылö видзöм бöрся видзöдö Коми Республикаса сьöм овмöс министерство либö сылöн тшöктöм кузя сылöн мутас органъяс.
Бюджетнöй учреждениеяслы да олысьяслы коммунальнöй 

